
Ang Mga Serbisyo para sa Kalusugan ng Pag-uugali (Behavioral Health Services o BHS) ng County ng San Diego ay nagkakaloob ng pangangalaga sa kalusugan ng isip at paggamit ng substance. Kapag tumatanggap ka ng mga serbisyo, tatanungin ka tungkol sa kalusugan ng isip at paggamit ng substance. Ang proseso ng pagtatanong at pagsagot sa mga tanong na ito ay tinatawag na pagtatasa. Ang pag-unawa sa iyong mga pangangailangan ay nakakatulong para makagawa tayo ng plano ng pangangalaga nang magkakasama. Ang ating plano ay nakabatay sa pag-alam sa iyong mga kalakasan at hamon at kabibilangan ng mga serbisyo at aksyon na maaari ninyong gawin ng mahahalagang tao sa iyong buhay upang bumuti ang pakiramdam mo. Inaanyayahan ka naming makipagtulungan sa amin upang mapabuti ang iyong kalusugan at kagalingan upang makalikha ng isang Malusog, Ligtas at Maunlad na buhay.
PAHINTULOT PARA SA MGA SERBISYO
Ang pahintulot para sa mga serbisyo ay nangangahulugan na nauunawaan mo ang mga uri ng mga serbisyo na magagamit mo sa programang ito. Ang mga serbisyong papayagan ng Pahintulot na ito ay ibabatay sa iyong mga pangangailangan at sa sasabihin mong mahalaga. Tutulong kang magpasya kung aling mga serbisyo ang matatanggap mo. Ang mga uri ng mga serbisyo ay:
· Pagtatasa at pagsusuri tungkol sa kalusugan ng isip at/o paggamit ng substance
· Pagpapayo (sa isang grupo/o bilang indibidwal) para sa kalusugan ng isip at/o paggamit ng substance
· Mga serbisyo para sa Pamamahala ng Kaso (paghahanap ng mga resource upang matulungan ka)
· Mga serbisyo para sa gamot
· Pakikipagpulong sa isang doktor at/o nars tungkol sa mga gamot. Maaaring kabilang dito ang pagkuha ng mga resource para sa mga pangangailangan sa kalusugan ng pangangatawan o mga pagsusuri sa laboratoryo upang matulungan ang iyong doktor na subaybayan ang iyong kalusugan o mga gamot.
· Iba pang mga serbisyo na makakatulong sa iyong makamit ang iyong mga layunin 
Ang mga benepisyaryo ay may karapatan na ma-access ang mga saklaw na serbisyo na maaaring ikaloob sa personal (face to face) o sa pamamagitan ng telepono. Maaari ding ipagkaloob ang mga ito sa pamamagitan ng telehealth, na nangangahulugan na pakikipagpulong sa isang provider sa pamamagitan ng pakikipag-ugnayan kung saan synchronous ang audio at video. Ang mga serbisyo ay maaaring ipagkaloob ng isang medikal na doktor, nars, tagapayo, family/peer support partner, intern na mag-aaral o iba pang kawani. 
Naiintindihan mo na may karapatan kang:
· i-access ang mga saklaw na serbisyo na maaaring ipagkaloob sa pamamagitan ng telehealth sa pamamagitan ng in-person at face-to-face na pagpapatingin
· magtanong at ipapaliwanag ang mga sagot tungkol sa aking diagnosis at pangangalaga
· kumuha ng kopya ng Pahintulot na ito
· wakasan ang Pahintulot na ito anumang oras
· hilingin sa doktor na talakayin sa akin ang mga benepisyo at panganib ng mga gamot 
· maghain ng reklamo o karaingan nang walang negatibong kahihinatnan
Naiintindihan mo rin ang mga sumusunod:
· ang paggamit ng telehealth ay boluntaryo, at ang iyong pahintulot ay maaaring bawiin anumang oras nang hindi naaapektuhan ang iyong kakayahang ma-access ang mga saklaw na serbisyo ng Medi-Cal sa hinaharap
· ang pagkakaroon ng saklaw ng Medi-Cal para sa mga serbisyo ng transportasyon sa mga in-person na pagpapatingin kapag makatwiran nang nagamit ang iba pang resource na maaaring gamitin
· ang mga potensyal na limitasyon at panganib na nauugnay sa pagtanggap ng mga serbisyo sa pamamagitan ng telehealth kumpara sa in-person na pagpapatingin, gaya ng ipinaliwanag sa iyo ng BHS 
Mahalagang Impormasyon:
a. Iniaatas ng batas na abisuhan ng BHS ang indibidwal at ang mga awtoridad kung may intensyon kang saktan ang ibang indibidwal. 
b. Iniaatas ng batas na iulat namin ang anumang pinaghihinalaang pang-aabuso, pagpapabaya, o pangmomolestiya sa bata upang maprotektahan ang mga menor de edad. Gayundin, iniuulat ang mga pinaghihinalaang kaso ng pang-aabuso sa dependent na adult at nakatatanda. Gagawin namin ang lahat ng pagsisikap na tulungan kang maunawaan ang iyong sitwasyon at ipaliwanag kung bakit kinakailangan naming gawin ang mga pag-uulat na ito.
c. Iniaatas ng batas na kung may mga seryosong alalahanin tungkol sa kamatayan sa pamamagitan ng pagpapakamatay, o kung hindi mo na kayang pangalagaan ang iyong sarili, kailangan naming sabihin sa mga awtoridad na isaayos ang pagpapaospital. Gagawin namin ang lahat ng pagsisikap na gawin ito kasama mo upang maunawaan namin ang iyong sitwasyon at maipaliwanag kung bakit kailangan naming gawin ang mga pag-uulat na ito
d. Kapag binabayaran ng insurance sa kalusugan ang iyong mga serbisyo, ang impormasyon tungkol sa iyong mga serbisyo ay maaaring ibahagi sa pagitan ng iyong provider at ng kumpanya ng insurance.
e. Ang menor de edad na 12 taong gulang pataas ay maaaring pumayag sa mga serbisyo para sa kalusugan ng pag-uugali kung may sapat nang kakayanan ang menor de edad na lumahok sa mga serbisyo para sa sakit sa kalusugan ng isip/paggamit ng substance.
Naniniwala ang BHS ng County ng San Diego sa iyong ganap na kalusugan at kagalingan. 
· Ang mga site ng aming programa ay ligtas at walang alak at ilegal na droga rito
· Gusto naming malaman kung ano ang nakakasuporta sa iyo (tulad ng musika, ehersisyo, kaibigan, pamilya)
· Maaaring hindi magagamit ang mga serbisyo 7 araw sa isang linggo, 24 na oras sa isang araw. Maaari kang tumawag sa Access and Crisis Line sa 1-888-724-7240, 24 na oras sa isang araw. Sa isang emergency, tumawag sa 911, o pumunta sa pinakamalapit na emergency room. Matutulungan ka namin sa isang plano.
Sa pamamagitan ng pagpirma sa form na ito, sumasang-ayon ka na binasa mo o ipinabasa o ipinapaliwanag mo sa iba ang form na ito. Naiintindihan mo ang impormasyong ito at sumasang-ayon kang tumanggap ng mga serbisyo. Magwawakas ang pahintulot na ito kapag sinabi mong dapat na itong magwakas at/o kapag natapos na ang iyong kasalukuyang mga serbisyo.

